
கோ³தா³வரீஸ்தோத்ரம் 2

யா ஸ்நாநமாத்ராய நராய கோ³தா³ கோ³தா³நபுண்யாதி⁴த்³ரு’ஶி:குகோ³தா³ ।
கோ³தா³ஸரைதா³ பு⁴வி ஸௌப⁴கோ³தா³ கோ³தா³வரீ ஸாऽவது ந:ஸுகோ³தா³॥ 1॥
யா கௌ³பவஸ்தேர்முநிநா ஹ்ரு’தாऽத்ர யா கௌ³தமேந ப்ரதி²தா ததோऽத்ர ।
யா கௌ³தமீத்யர்த²நராஶ்வகோ³தா³ கோ³தா³வரீ ஸாऽவது ந:ஸுகோ³தா³॥ 2॥
விநிர்க³தா த்ர்யம்ப³கமஸ்தகாத்³யா ஸ்நாதும் ஸமாயாந்தி யதோऽபி காத்³யா ।
காऽऽத்³யாது⁴நீ த்³ரு’க்ஸததப்ரமோதா³ கோ³தா³வரீ ஸாऽவது ந:ஸுகோ³தா³॥ 3॥
க³ங்கோ³த்³க³திம் ராதி ம்ரு’தாய ரேவா தப:ப²லம் தா³நப²லம் ததை²வ ।
வரம் குருக்ஷேத்ரமபி த்ரயம் யா கோ³தா³வரீ ஸாऽவது ந:ஸுகோ³தா³॥ 4॥
ஸிம்ஹே ஸ்தி²தே வாக³தி⁴பே புரோத: ⁴ ஸிம்ஹே ஸமாயாந்த்யகி²லாநி யத்ர ।
தீர்தா²நி நஷ்டாகி²லலோககே²தா³ கோ³தா³வரீ ஸாऽவது ந:ஸுகோ³தா³॥ 5॥
யதூ³ர்த்⁴வரேதோமுநிவர்க³லப்⁴யம் தத்³யத்தடஸ்தை²ரபி தா⁴ம லப்⁴யம் ।
அப்⁴யந்தரக்ஷாலநபாடவோதா³ கோ³தா³வரீ ஸாऽவது ந:ஸுகோ³தா³॥ 6॥
யஸ்யா:ஸுதா⁴ஸ்பர்தி⁴ பய: பிப³ந்தி ந தே புநர்மாத்ரு’பய: பிப³ந்தி ।
யஸ்யா: பிப³ந்தோऽம்ப்³வம்ரு’தம் ஹஸந்தி கோ³தா³வரீ ஸாऽவது ந:ஸுகோ³தா³ ॥
7॥
ஸௌபா⁴க்³யதா³ பா⁴ரதவர்ஷதா⁴த்ரீ ஸௌபா⁴க்³யபூ⁴தா ஜக³தோ விதா⁴த்ரீ ।
தா⁴த்ரீ ப்ரபோ³த⁴ஸ்ய மஹாமஹோதா³ கோ³தா³வரீ ஸாऽவது ந:ஸுகோ³தா³॥ 8॥
ஸமாப்லுதா மயா ஸா யா ஸிஷேவே பூர்வஸாக³ரம் ।
ஸப்தவக்த்ரைஸ்தப: க்ரு’ஷ்ணஸப்தம்யாம் ஸதி வாஸரே ॥ 9॥
ஸப்தஸுப்தேரஸுப்தா ஸா கு³ப்தா ஸாக³ரமத்⁴யத: ।
கோ³தா³வரீ வரீவர்தி ந நித்³ராதி கதா³சந ॥ 10॥
இதி ஶ்ரீவாஸுதே³வாநந்த³ஸரஸ்வதீவிரசிதம் கோ³தா³வரீஸ்தோத்ரம் ஸம்பூர்ணம் ।

